
Тема: Б, П хәрефләре, б, п авазлары.
Максат: Парлы тартык авазлар б һәм п авазларын дөрес әйтү һәм ишетү; аны хәрефләр белән тамгалау, иҗекләр, сүзләр уку күнекмәләрен формалаштыруга ярдәм итү; уку күнекмәләрен  камилләштерү, фикерләү сәләтен, активлыгын үстерү; туган телгә мәхәббәт, белем алуга омтылыш тәрбияләү.

Җиһаз: Б, П плакатлары, кисмә хәрефләр, компьютер, дәреслек.

Дәрес барышы
Оештыру моменты
Мотивлаштыру – ориентлаштыру этабы
- Өйдә нинди мавыктыргыч эш белән шөгыльләндегез?

- Өйдә кем “Әлифба”ны яхшы итеп укыды? Кем үзенең дөрес һәм матур итеп укуын ишеттерергә тели? (2-3 укучы биттәге язманы укый, чылбыр тәртибендә уку)

Белемнәрне тигезләү, актуальләштерү.

· Дәрестә үзебез өчен нинди ачышлар ясадык? (Авазлар сузыклар һәм тартыкларга бүленә.)

Слайдларда эш. Сузыкларны бер тартмага, тартыкларны икенче тартмага тутырабыз.

· Дәрестә без авазларны хәрефләр белән тамгалыйбыз.

Уку мәсьәләсен кую

- Барлык авазларны да хәреф белән тамгалый өйрәндекме? (Юк)

- Бүген  дәрестә авазларны хәрефләр белән тамгалауны дәвам итәрбез.

Слайдта эш. Бака. балан, балык, барабан,бишле, туп, песи, парта, керпе рәсемнәре. Укучылар әлеге рәсемнәрнең аваз схемасын табалар.

- Әлеге рәсемнәрне нәрсә берләштерә? (Әлеге рәсемнәр б, п авазлары кергән сүзләрдән тора)

- Димәк бүгенге дәрестә нинди авазларны хәреф белән тамгаларбыз? (Б, п авазларын)

- Укучылар, мин сезгә  сурәтләнгән предметларның берсе турында табышмак әйтәм.

  Каны бар, җаны юк. (Балан)

- Әлеге сүзнең аваз схемасын без билгеләдек. Ә хәзер авазларны хәрефләр белән тамгалыйк.

   ?алан

· Балан сүзен әйтегез, беренче авазны авызда тотыгыз. Б авазы кайда ясала? (Ирен – ирен авазы)

· Ничек әйтелә? (Калын)

· Бу нәрсә белән бәйле? (Сузыклар белән)

· Б авазының хәрефен кем белә? (Бер укучы тактага чыгып тамгалый)

Басма һәм язма б, п хәрефләре белән таныштыру.

Плакат эленә.

- Бу бэ хәрефе дип атала. (Басма һәм язма б, п хәрефләре белән таныштыру.)

- Б хәрефе нәрсәгә охшаган? Нинди тартык? (Яңгырау)

- Ә хәзер б авазы кергән сүзләр  белән серле тартманы тутырыйк. (Б авазы кергән сүзләр әйтү) 

- Парта сүзенең аваз схемасын  билгеләдек. Хәзер авазларны хәрефләр белән тамгалыйк.

 ?АРТА.

- Парта сүзен әйтеп карыйк. П авазы кайда ясала, ничек әйтелә?  (Калын, янәшәдә калын сузыклар)

П авазының тамгаланышы белән таныштыру.

- П хәрефе норсәгә охшаган? (Санау таякчыгы ярдәмендә б һәм п хәрефләрен төзү)

Физкультминут

Яңа материалны ныгыту.

- Әйдәгез укучылар тактага язылган иҗекләрне укыйк.

Ба, па, бу,пу, би

Бә, пә, бү,пү, пи

                  Тактада       а, у, ү, и         б.....л

                                                              б....р

- Нокталар урынына сузыклар куеп сүзләр тезеп укыгыз. Бу сүзләр бер-берсеннән нәрсә белән аерыла?

- Укучылар, бүгенге дәрескә Буратино килде. Ул сезгә үзенең дәфтәрен алып килгән. Ләкин явыз сихерче дәфтәрдәге хәрефләрне урлаган. Кайсы хәрефләр юкка чыккан? Буратинога ярдәм итик, югалган хәрефләрне урынына урнаштырыйк.

.алан, Лә.иб, ар.а

- Ә хәзер дәреслекләрнең 52 нче битен ачыйк. (Дәреслек белән  эш. Башта укытучы укып күрсәтә, укучылар чылбыр тәртибендә укыйлар.)

Рефликсив бәяләү этабы

-Укучылар, бүген дәрестә нинди яңалыклар алдыгыз? Б, п авазлары кайда ясала? Ничек әйтелә? Өйдә әти-әниләргә б һәм п хәрефләре турында сөйләрбез, йөгерек итеп укый өйрәнербез.
